Ndaa Cati Sedda Nder Yimre Nde Sheehu Usmanu Bii Foduye Yusbi Wi’eteende:

DATAL ALJANNAH

1. Mi yetti Allah Mawdo tagdo tagle,
Nuloy burnaado tagle de dow he leydi.

2. Muhammadu gerdo wangini diina lamni,
Datal aljannah tokkudo ngal fu faydi.

3. Salaatu Ceniido kam he salaamu duumo,
He makko he yimbe tokkube dum o waddi.

4. Ngaree keditee datal aljannah kangal,
Nulaabe fu ngaddi ngal meedaayi geddi.

5.  Be zaahiri eehe suufi fu be fotti,
He lamnugo ngal be duuniya jey be beddi.

6. Yo dum nayi tuubu hulgo Ceniido booci,
He sunna daro to Allah walaa ko haddi.

7. Di tuubu yo dalgo gedde he wiccinaago,
E habbugo wartataa acci ko nyiddi.

8. Ko toonyiinoofu hurdita rarta yaafe,
Ko faatii fuu mayde rento eehe njandi.

9. Daroo dabbita anndal huwra duumoo,
He majji fa mayde rento eehe njandi.

10. He yonki mu’um he yimbe he laabi sheedan,
Zamaa nayi dii datal aljannah faddi.

